
[bookmark: _Hlk103166844][bookmark: _Toc84334888]வாழ்க்கைத் தொழில்சார் உரையாடல்கள்
பெற்றோர் மற்றும் பராமரிப்பாளர்களுக்கான தகவல்
பல இளைஞர்களுக்கு, ஒரு தொழில் பாதையைத் தேர்ந்தெடுப்பதற்கு நிறைய பரிசீலனை மற்றும் ஆய்வு தேவைப்படுகிறது. 
குழந்தைகள் சிறு வயதிலிருந்தே தொழில் வாய்ப்புகள் குறித்த எண்ணங்களை உருவாக்கத் தொடங்குகிறார்கள் என்றும், சில தொழில்கள் குறித்த பாலினப் பாகுபாடுகள் ஆறு வயதிலேயே உருவாகக்கூடும் என்றும் ஆய்வுகள் தெரிவிக்கின்றன. வயதுவந்தவர்கள் திறந்த மனப்பான்மையுடன் சிந்திப்பதை ஊக்குவிப்பதற்கும், அனைத்துத் தொழில் பாதைகளும் அனைவருக்கும் திறந்த மற்றும் உற்சாகமான வாய்ப்புகளாக உள்ளன என்பதை குழந்தைகளுக்கு உணர்த்துவதற்கும் இது ஒரு முக்கியமான வாய்ப்பை வழங்குகிறது.
பல்வேறு தொழில் வல்லுநர்கள் மற்றும் திறமையான கைவினைஞர்களுடன் தொடர்புகொள்வதற்கான வாய்ப்புகள் பல இளையோருக்குப் பயனளிக்கின்றன. பணி உலகில் உள்ள பல்வேறு முன்மாதிரியானவர்களைச் சந்திப்பது, அவர்களின் கண்ணோட்டங்களை விரிவுபடுத்தவும், ஒரே மாதிரியான எண்ணங்களைக் கேள்விக்குட்படுத்தவும், அவர்கள் அடையக்கூடிய பலவிதமான எதிர்காலங்களைக் கற்பனை செய்யவும் உதவும்.
இளையோரின் தொழில்சார் அபிலாஷைகளை வடிவமைப்பதில் பெற்றோர்கள், பராமரிப்பாளர்கள் மற்றும் ஆசிரியர்கள் முக்கியப் பங்கு வகிக்கின்றனர். மேல்நிலைப் பள்ளிக்கு முன்பே தொழில் வாழ்க்கை குறித்த உரையாடல்களைத் தொடங்குவது, குழந்தைகள் தங்கள் ஆர்வங்களை ஆரம்பத்திலேயே கண்டறியவும், அவர்களுக்குக் கிடைக்கும் பல வாய்ப்புகள் குறித்து ஒரு நேர்மறையான கண்ணோட்டத்தை வளர்த்துக் கொள்ளவும் உதவும்.
நாம் எப்படி வாழ்க்கைத் தொழில் உரையாடல்களை மேற்கொள்கிறோம்?
· தொழில் வாழ்க்கை தொடர்பான உரையாடல்களுக்கு நேரம் ஒதுக்குங்கள் (Your Career website உள்ள உரையாடல் அட்டைகள் தொடங்குவதற்கு ஒரு சிறந்த இடமாகும்)
· உயர்ந்த லட்சியங்களை ஆதரிக்கவும், 'கனவுகளை நசுக்காமல்' கவனமாக இருங்கள்
· கற்றலை தொழில் பாதைகள் மற்றும் வாய்ப்புகளுடன் இணைக்கவும்
· இளைஞர்களுக்குக் கிடைக்கக்கூடிய பல்வேறு தொழில் பாதைகள் குறித்த தகவல்களை, myfuture  இணையதளம் உட்பட, சுட்டிக்காட்டுங்கள்.

	இந்த வாழ்க்கைத் தொழில்சார் உரையாடல் தொடக்கங்களை முயற்சிக்கவும்

	நீங்கள் சாதித்தவற்றில், உங்களுக்குப் பெருமையளிக்கும் விடயம் என்ன?
	உங்களுக்கு மிகவும் திருப்தி அளித்த சாதனைகள் யாவை?
	ஐந்து வருடங்களில் நீங்கள் என்ன செய்வீர்கள் என்று பார்க்கிறீர்கள்?
	உங்களுக்கு ஆர்வமுள்ள ஏதேனும் வேலைகளைப் பார்த்திருக்கிறீர்களா அல்லது கேள்விப்பட்டிருக்கிறீர்களா?
அவர்களிடம் உங்களுக்கு எது கவர்ச்சிகரமானதாக இருக்கிறது?

	உங்கள் வேலை, தன்னார்வத் தொண்டு அல்லது பணி அனுபவத்தின் மூலம் என்னென்ன திறன்களைப் பெற்றுள்ளீர்கள்?
	உங்கள் கனவு வேலை வீட்டிலிருந்து வெகு தொலைவில் இருந்தால் என்ன செய்வீர்கள்?
	ஏதாவது ஒன்றைப் பற்றி அறிய உங்களுக்கு வாய்ப்பு கிடைத்தால், அது என்னவாக இருக்கும்?
	நீங்கள் தீர்க்க விரும்பும் உலகம் அல்லது சமூகத்தின் சவால் என்ன?

